
（པར་ངོས་བཅུ་པར་མཐུད）ཆུ་ཚད་མཐོ་བའི་ཆེད་ལས་ཅན་གྱི་ཞབས་ཞུའི་ལས་ཁུངས་ཁག་
གཅིག་འཛུགས་རྒྱུ། ཚན་རྩལ་གྲུབ་འབྲས་དངོས་སྒྱུར་གྱི་ཆེད་ལས་དཔུང་ཁག་དང་། ལག་རྩལ་་
བར་གཉེར་བ། སྤྱི་གཉེར་བ་བཅས་ཁག་གཅིག་གསོ་སྐྱོང་བྱེད་རྒྱུ། རྒྱལ་ཁབ་ཀྱི་ལག་རྩལ་ཕྱོགས་
སྒྱུར་བོད་ལྗོངས་ལྟེ་གནས་བསྐྲུན་རྒྱུར་ཤུགས་བརྒྱབ་སྟེ་དྲ་ཐོག་གི་ལག་རྩལ་སྤེལ་རེས་བྱེད་པའི་་་་་
ལས་སྟེགས་འཛུགས་རྒྱུ། ཚན་རྩལ་གྲུབ་འབྲས་ཀྱི་ཆ་འཕྲིན་བསྡུ་འགྲེམས་ལ་སྐུལ་འདེད་བཏང་་་
ནས་མཁོ་སྤྲོད་འབྲེལ་མཐུད་དང་། ཆ་འཕྲིན་མཉམ་སྤེལ། ཐོན་ཁུངས་མཉམ་སྤྱོད་བཅས་བྱེད་་་
རྒྱུ། དུས་ཐེངས་གཉིས་པའི་མཚོ་བོད་ས་མཐོའི་ཕྱོགས་བསྡུས་ཚན་རིག་རྟོག་ཞིབ་ལ་ཞབས་་་་་་་་་་
འདེགས་ཡག་པོ་ཞུ་བ་དང་འགན་སྲུང་ཡག་པོ་བྱས་ཏེ་ཚན་རྩལ་གྲུབ་འབྲས་དངོས་སྒྱུར་དང་་་་་་་་
བེད་སྤྱོད་ལ་སྐུལ་འདེད་གཏོང་རྒྱུ།

ས་བཅད་བཞི་པ། ཚན་རྩལ་གསར་གཏོད་ཀྱི་ལམ་ལུགས་མ་ལག་འཐུས་སྒོ་ཚང་དུ་་་་
གཏོང་རྒྱུ།

ཚན་རྩལ་གསར་གཏོད་ཀྱི་གྲོས་མོལ་མཉམ་ལས་བྱེད་སྲོལ་བཟོས་ནས་གསར་གཏོད་བྱེད་་་་་་
མཁན་དབར་མཐུན་སྦྱོར་དང་མཉམ་སྒུལ་བྱེད་ཤུགས་ཆེ་རུ་གཏོང་རྒྱུ་དང་། དྲང་ཕྱོགས་ཀྱི་སྐུལ་
ལྕག་བྱེད་སྲོལ་འཐུས་སྒོ་ཚང་དུ་གཏོང་རྒྱུ། ཤེས་ལྡན་པའི་གསར་གཏོད་གསོན་ཤུགས་འཕེལ་བ་་
བྱེད་རྒྱུ། ཤེས་ལྡན་པའི་དཔྱད་གདེང་ལམ་སྲོལ་དང་། སྐོར་སྐྱོད་ལམ་སྲོལ། སྐུལ་ལྕག་ལམ་སྲོལ་
བཅས་འཐུས་སྒོ་ཚང་དུ་བཏང་ནས་ཚན་རྩལ་གསར་གཏོད་ཀྱི་གསོན་ཤུགས་འཕེལ་ཐུབ་པ་བྱེད་་
རྒྱུ། ཚན་རྩལ་དོ་དམ་སྡེ་ཚན་གྱི་འགན་ནུས་དེ་ཞིབ་འཇུག་གསར་སྤེལ་ལ་དོ་དམ་བྱེད་པ་ནས་་་་་་
གསར་གཏོད་ཀྱི་ཞབས་ཞུར་བསྒྱུར་རྒྱུ། ཚན་རྩལ་གསར་གཏོད་ཀྱི་ཐབས་ཇུས་བློ་འདྲིའི་ལམ་་་་་་་
སྲོལ་འཛུགས་རྒྱུ་དང་། རང་སྐྱོང་ལྗོངས་ཀྱི་ཚན་རྩལ་རིག་མཛོད་བསྐྲུན་ནས་ཚན་རྩལ་གསར་་་་་་
གཏོད་ཀྱི་ཐབས་ཇུས་ལམ་ལུགས་ཅན་དུ་འགྱུར་བར་སྐུལ་སྤེལ་གཏོང་རྒྱུ། ཁེ་ལས་ཀྱིས་གལ་ཆེའི་
ཚན་རྩལ་རྣམ་གྲངས་དང་གསར་གཏོད་སྐུལ་ལྕག་བྱེད་སྲོལ་ནང་ཞུགས་རྒྱུ་སོགས་ཀྱི་ཚང་སྒྲིག་་་་་་
སྲིད་ཇུས་བཟོས་ཏེ་ལག་རྩལ་གསར་གཏོད་བྱེད་མཁན་ཁེ་ལས་ཀྱི་གནས་བབ་མཐོ་རུ་གཏོང་རྒྱུ།
ཚན་རྩལ་འཆར་འགོད་དང་མ་དངུལ་དོ་དམ་ལམ་ལུགས་འཐུས་སྒོ་ཚང་དུ་གཏོང་རྒྱུ། ཚན་རྩལ་
རྣམ་གྲངས་ཕྱོགས་བསྡུས་དང་། སྒྲིག་འཛུགས། རྒྱབ་སྐྱོར་བཅས་བྱེད་སྟངས་གསར་གཏོད་་་་་་་་་
བྱས་ནས“མིང་འདོན་གཙོ་བཟུང”སོགས་ཀྱི་ལམ་ལུགས་ལག་བསྟར་བྱེད་རྒྱུ། ཚན་ཞིབ་ཡིད་་་་་་
རྟོན་ལ་སྐུལ་སྤེལ་བཏང་ནས་ཚན་ཞིབ་ཀྱི་ལྟ་སྐུལ་མ་ལག་འཐུས་སྒོ་ཚང་དུ་གཏོང་རྒྱུ། ཤེས་བྱའི་་་
བདག་དབང་སྲུང་སྐྱོབ་ལ་ཤུགས་སྣོན་བརྒྱབ་སྟེ་ཤེས་བྱའི་བདག་དབང་གསར་གཏོད་དང་སྲུང་་་
སྐྱོབ། བེད་སྤྱོད་བཅས་བྱེད་ཤུགས་ཆེ་རུ་གཏོང་རྒྱུ། ཤེས་བྱའི་བདག་དབང་གི་ཕྱོགས་བསྡུས་དོ་་
དམ་སྒྲིག་སྲོལ་དང་ཤེས་བྱའི་བདག་དབང་སྲུང་སྐྱོབ་བྱེད་སྲོལ་ཚགས་ཚུད་དུ་གཏོང་རྒྱུ། ཤེས་་་་་་
བྱའི་བདག་དབང་ལ་ཞིབ་བཤེར་དང་། ཆད་གཅོད་གུན་གསབ། ཚོད་སྐོར་སོགས་བྱེད་པའི་་་་་་་
ལམ་ལུགས་འཐུས་སྒོ་ཚང་དུ་བཏང་ནས་གསར་གཏོད་གྲུབ་འབྲས་ཀྱི་བདག་དབང་དང་། ཐག་་
གཅོད་བྱེད་དབང་། ཁེ་འབབ་དབང་ཆ་བཅས་ལ་བསྒྱུར་བཅོས་བྱེད་རྒྱུ། གསར་གཏོད་རིག་་་་་་་
གནས་སྐྱེད་སྲིང་བྱེད་རྣམ་ཆགས་པར་བྱས་ཏེ་དམངས་ཡོངས་ཀྱི་ཚན་རིག་བྱང་ཚད་ལེགས་སུ་་་་་་
གཏོང་རྒྱུ་དང་ཚན་རིག་གི་སྙིང་སྟོབས་དར་སྤེལ་གཏོང་རྒྱུ།

ལེའུ་བཅུ་གཅིག་པ། ཐོན་ལས་ཆེན་པོ་བདུན་གྱི་སྤུས་ཚད་མཐོ་བའི་་་་་་་་
འཕེལ་རྒྱས་ལ་སྐུལ་འདེད་གཏོང་རྒྱུ།

དེང་རབས་ཐོན་ལས་མ་ལག་གོང་འཕེལ་གང་མགྱོགས་བཏང་ནས་དཔལ་འབྱོར་མ་ལག་་་
ལེགས་སྒྱུར་ལ་སྐུལ་འདེད་དང་། ཐོན་ལས་ཀྱི་རྨང་གཞི་བརྟན་གཏོང་། ཐོན་ལས་ཀྱི་འཁོར་་་་་་་་
འབྲེལ་དེང་རབས་ཅན་ལ་སྐུལ་འདེད་གཏོང་བ་བཅས་བྱས་ཏེ་དཔལ་འབྱོར་གྱི་སྤུས་འབྲས་དང་་
འགག་རྩའི་འགྲན་རྩོད་ནུས་པ་ཆེ་རུ་གཏོང་རྒྱུ།

ས་བཅད་དང་པོ། ཐོན་ལས་ཀྱི་བར་མཐོངས་བཀོད་པ་ལེགས་སུ་གཏོང་རྒྱུ།
གྲོང་ཁྱེར་གྲོང་རྡལ་གྱི་བར་མཐོངས་དང་། སྐྱེ་ཁམས་ཀྱི་བར་མཐོངས། ཞིང་ལས་ཀྱི་བར་་་་

མཐོངས་ཀྱི་སྤྱིའི་བཀོད་པ། ཕྱོགས་བསྡུས་ཐོན་ཁུངས་ཀྱི་བཟང་ཆ། ས་བབ་ཀྱི་ཆ་རྐྱེན། ཐོན་་་་་་
ལས་གོང་འཕེལ་གྱི་རྨང་གཞི་བཅས་ལ་གཞིགས་ནས་ཁུལ་ཁོངས་མི་འདྲ་བའི་གོང་འཕེལ་གྱི་ངེས་
གནས་ལ་གཞི་ཚུགས་ཤིང་། ལེགས་ཆ་འདོན་སྤེལ་དང་། ཡུལ་བབ་དང་བསྟུན་ནས་ཁྱད་ལྡན་་་་་
ཐོན་ལས་གོང་འཕེལ་གཏོང་རྒྱུ་དང་སྦྲགས། དྭངས་གཙང་ནུས་རྒྱུ་དང་། ཡུལ་སྐོར་རིག་གནས།
ས་མཐོའི་སྐྱེ་དངོས། འབྱུང་འཕྲོད་བཟོ་ལས། དེང་རབས་ཀྱི་ཞབས་ཞུའི་ལས་རིགས། མཐོ་་་་་་་་
གསར་གྲངས་གཞི། མཐའ་མཚམས་ཉོ་ཚོང་ཟོག་འགྲུལ་ཐོན་ལས་བཅས་དཔལ་འབྱོར་གོང་་་་་་་་་
འཕེལ་གྱི་གལ་ཆེའི་སྒུལ་ཤུགས་དང་། ཕྱོགས་སྒྱུར་གོང་འཕེལ་གྱི་གལ་ཆེའི་སྒུལ་ཤུགས། མི་་་་་་་་་
དམངས་ཀྱི་བདེ་སྐྱིད་འཚོ་བའི་གལ་ཆེའི་དམིགས་ཚད། རྒྱལ་དམངས་དཔལ་འབྱོར་གྱི་གལ་་་་་་་་
ཆེའི་གཙོ་རྟེན་ཐོན་ལས། སྤུས་ཚད་མཐོ་བའི་གོང་འཕེལ་གྱི་བཀྲག་མདངས་འཚེར་ས་དང་་་་་་་་་་
མཚོན་རྟགས་བཅས་སུ་གྱུར་བ་བྱས་ཏེ་ཐོན་ལས་ཀྱི་འཕར་ཐང་ལོ་རེར་ཆ་སྙོམས་10%ཡན་་་་་་་་་
འཕར་བ་བྱེད་རྒྱུ། ལྗོངས་ཡོངས་ཀྱི་དཔལ་འབྱོར་དང་སྤྱི་ཚོགས་གོང་འཕེལ་གཏོང་བའི་ཁྲོད་ལྷ་་
ས་འདི་ཉིད་སྒུལ་ཤུགས་དང་སྲོག་ཤིང་ལྟ་བུ་ཡིན་པའི་འཕེལ་ནུས་འདོན་སྤེལ་ལ་དམ་འཛིན་་་་་་་་
བྱས་ནས་འགྲན་རྩོད་ཆེ་བའི་ལྗོངས་ཡོངས་ཀྱི་ཐོན་ལས་འདུས་གྲུབ་ཁུལ་ཆེ་ཤོས་ཤིག་ཆགས་པར་
བྱེད་རྒྱུ། ལྷོ་ཁ་དང་། ཆབ་མདོ། གཞིས་རྩེ། ཉིང་ཁྲི། ནག་ཆུ། མངའ་རིས་སོགས་ས་ཆའི་་་་་་་་
ཐོན་ཁུངས་ཀྱི་རང་སྤུས་ཁྱད་ཆོས་སྔོག་འདོན་གང་ལེགས་བྱས་ཏེ་ས་ཆ་དེ་གའི་ཁྱད་ལྡན་ཐོན་་་་་་་
ལས་གོང་འཕེལ་ཤུགས་ཆེ་གཏོང་རྒྱུ་དང་། ཁུལ་ཁོངས་དབར་གྱི་ཐོན་ལས་དེ་ཧེ་བག་ཅན་དང་།
ཁྱད་ལྡན་ཅན། འདུས་གྲུབ་ཅན་བཅས་སུ་འགྱུར་བ་བྱས་ནས་ཁྱད་ལྡན་ཐོན་ལས་འདུས་གྲུབ་་་་་་
བྱེད་གནས་གང་མང་ཆགས་པར་བྱེད་རྒྱུ།

ས་བཅད་གཉིས་པ། སྲོལ་རྒྱུན་ཐོན་ལས་སྲ་བརྟན་དང་གོང་མཐོར་གཏོང་རྒྱུ།
ས་མཐོའི་སྐྱེ་དངོས་ཐོན་ལས་གོང་འཕེལ་ཇེ་མགྱོགས་སུ་འགྲོ་བར་སྐུལ་འདེད་བཏང་སྟེ་ས་་་་

མཐོའི་ཁྱད་ལྡན་ཞིང་ལས་ཐོན་རྫས་ཀྱི་རྟེན་གཞི་གང་མགྱོགས་འཛུགས་རྒྱུ་དང་། ཚད་གཞི་མཐོ་
བའི་ནས་དང་འབྲི་གཡག་སོགས་ཁྱད་ལྡན་ཞིང་ལས་ཐོན་རྫས་ཀྱི་རྟེན་གཞི་དང་ཐོན་ལས་ཀྱི་་་་་་་་
འཁོར་འབྲེལ་ཁག་གཅིག་འཛུགས་རྒྱུ། དེང་རབས་ཀྱི་འདེབས་ལས་ཤུགས་ཆེར་གཏོང་བ་དང་།
འཇོན་ནུས་ཅན་གྱི་མི་སྣ་གསོ་སྐྱོང་བྱེད་པ། ཞིང་འབྲོག་མང་ཚོགས་ཀྱི་ཆེད་ལས་མཉམ་ལས་ཀྱི་་་་
རྩ་འཛུགས་ཚད་ལྡན་ཅན་དུ་འགྱུར་རྒྱུ་དང་སྤུས་ཚད་མཐོ་རུ་གཏོང་བ། དེང་རབས་ཀྱི་ཞིང་་་་་་་་
ལས་ཐོན་ལས་སྡེ་གླིང་འཛུགས་པ། ཞིང་འབྲོག་མང་ཚོགས་ཀྱི་བྱང་ཚད་ལེགས་སུ་གཏོང་བ་་་་་་་་་
སོགས་ཀྱི་ལས་གཞི་ལག་བསྟར་བྱེད་རྒྱུ། བོད་སྨན་ཐོན་ལས་སྟོབས་ཆེར་གཏོང་བ་དང་། ནགས་
འོག་ཐོན་ཁུངས་གསར་སྤེལ་གང་ལེགས་བྱེད་པ། ས་མཐོའི་སྐྱེ་ལྡན་ཇ་གོང་འཕེལ་ཤུགས་ཆེ་་་་་་་་་
གཏོང་བ། ཞིང་འབྲོག་ཁུལ་གྱི་རྣམ་གསར་གཉེར་སྐྱོང་གོང་འཕེལ་གཏོང་བར་རྒྱབ་སྐྱོར་བྱེད་པ་་
བཅས་ལ་བརྟེན་ནས་ས་མཐོའི་སྐྱེ་དངོས་ཐོན་ལས་ཀྱི་གྲགས་རྟགས་གཏོད་རྒྱུ།

ཐོན་ལས་ཁུལ་ཁོངས་ཡོངས་སུ་ཁྱད་ལྡན་ཡུལ་སྐོར་རིག་གནས་གོང་འཕེལ་གཏོང་རྒྱུ། རིག་
གནས་ལ་བརྟེན་ནས་ཡུལ་སྐོར་སྤེལ་རྒྱུ་དང་། ཡུལ་སྐོར་ལ་བརྟེན་ནས་རིག་གནས་མཚོན་པར་་་་་
བྱེད་རྒྱུ་མཐའ་འཁྱོངས་ཀྱིས་རིག་གནས་དང་ཡུལ་སྐོར་མཉམ་འདྲེས་ཟབ་མོ་ཡོང་བ་བྱེད་རྒྱུ།
རིག་གཏོད་བོད་ལྗོངས་ཁུལ་ཁོངས་ཀྱི་སྤྱི་སྤྱོད་གྲགས་རྟགས་གཏོད་རྒྱུར་མུ་མཐུད་སྐུལ་འདེད་་་་་་་
གཏོང་རྒྱུ་མ་ཟད། རིག་གནས་ཡུལ་སྐོར་བློ་གསལ་གླིང་ཚད་ལྡན་གོང་འཕེལ་གཏོང་རྒྱུ་དང་་་་་་་་་
གདང་རིམ་མཐོ་རུ་གཏོང་རྒྱུ། ཀྲུང་གོའི་བོད་ལྗོངས་ཀྱི་ཁྱད་ལྡན་རིག་གནས་ཐོན་ལས་ཀྱི་སྐར་་་་་
ཁུང་འཛུགས་རྒྱུར་སྐུལ་འདེད་གཏིང་ཟབ་གཏོང་རྒྱུ་དང་། རིག་གནས་ཐོན་ལས་ཀྱི་ལས་རྣམ་་་་་་
གསར་པ་སྐྱེད་སྲིང་ཤུགས་ཆེ་བྱས་ཏེ“ལོ་ལྔ་ཚན་བཅུ་བཞི་པའི”རིང་རིག་གནས་ཐོན་ལས་དེ་ལོ་་
རེར་ཆ་སྙོམས་15%ཡན་འཕར་བ་བྱེད་རྒྱུ། “ཁྱད་ལྡན་དང་། རྩེ་གྲ། སྤུས་ལེགས”བཅས་ཀྱི་་་་
ངེས་གནས་མཐའ་འཁྱོངས་བྱས་ཏེ་འཛམ་གླིང་གི་ཡུལ་སྐོར་དམིགས་ས་གལ་ཆེན་དང་ཁུལ་་་་་་་་་་
ཁོངས་ཡུལ་སྐོར་གྱི་དཔེ་སྟོན་ཁུལ་གང་མགྱོགས་འཛུགས་སྐྲུན་བྱེད་རྒྱུ། རྒྱལ་ལམ་219རྒྱུད་ཀྱི་་་་་
བགྲོད་ལམ་ཆེ་མོ་དང་། ས་མཐོའི་དར་གོས་ལམ་བུ། ལྷ་སའི་རྒྱལ་སྤྱིའི་རིག་གནས་ཡུལ་སྐོར་་་་་་་
གྲོང་ཁྱེར། ཉིང་ཁྲིའི་སྐྱེ་ཁམས་ཡུལ་སྐོར། གངས་ཏི་སིའི་རྒྱལ་སྤྱིའི་ཡུལ་སྐོར་མཉམ་ལས་སོགས་་
འཛུགས་སྐྲུན་ལ་སྐུལ་སྤེལ་གཏོང་རྒྱུ། ཡུལ་སྐོར་རིག་གནས་ཀྱི་རྨང་གཞིའི་སྒྲིག་བཀོད་ཀྱི་ཞན་ཆ་
གསབ་ཤུགས་ཆེ་རུ་གཏོང་རྒྱུ་དང་། གྲོང་གསེབ་ཡུལ་སྐོར་གོང་འཕེལ་ཤུགས་ཆེ་བཏང་ནས་ཞིང་
འབྲོག་མང་ཚོགས་རྒྱ་ཁྱབ་ངང་ཞུགས་ཐུབ་པ་དང་ཕན་སྐྱེད་ཆེ་བའི་ལས་རྣམ་གསར་གཏོད་བྱེད་
རྒྱུ། ཡུལ་སྐོར་གྱི་སྤྱི་པའི་ཞབས་ཞུའི་ནུས་པ་ཤུགས་ཆེར་གཏོང་རྒྱུ་དང་རིག་ནུས་ཡུལ་སྐོར་གོང་་་་
འཕེལ་བཏང་སྟེ་ཡུལ་སྐོར་ཞབས་ཞུའི་ལྟེ་གནས་ཀྱི་ནུས་པ་ཤུགས་ཆེར་གཏོང་རྒྱུ། ཡུལ་སྐོར་ས་་་་་
ཚུགས་དང་མགྲོན་ཁང་སོགས་ཚད་ལྡན་ཅན་དུ་འགྱུར་བར་སྐུལ་སྤེལ་ཤུགས་ཆེ་གཏོང་རྒྱུ།
འཁོར་ཁྲིད་སྒར་ས་དང་ལྗོངས་གཟིགས་བྱེད་ས་སོགས་རྨང་གཞིའི་སྒྲིག་བཀོད་དང་སྤྱི་པའི་་་་་་་་་་
ཞབས་ཞུའི་སྒྲིག་བཀོད་འཛུགས་སྐྲུན་བྱེད་རྒྱུ། ཡུལ་སྐོར་བྲིན་འཚོང་བྱེད་རྣམ་གསར་གཏོད་་་་་་་་
དང་ལྗོངས་ཕྱི་ནང་གི་ཡུལ་སྐོར་མཉམ་ལས་ལ་ཤུགས་སྣོན་བརྒྱབ་སྟེ་ཞིང་ཆེན（རང་སྐྱོང་ལྗོངས་་་
དང་གྲོང་ཁྱེར）བརྒལ་བའི་ཡུལ་སྐོར་ལམ་ཐིག་རྩེ་གྲ་འཚོལ་ཞིབ་དང་མཉམ་བསྐྲུན་བྱེད་རྒྱུ།
ཡུལ་སྐོར་རིག་གནས་ཀྱི་སྤུས་ལེགས་ཐོན་ལས་དང་ཁུལ་ཁོངས་ཡོངས་རྒྱུན་གཏན་ལྟར་གོང་་་་་་་་་་
འཕེལ་འགྲོ་བར་སྐུལ་འདེད་གཏོང་རྒྱུ།

གཞི་ཁྱོན་ཅན་གྱི་འབྱུང་འཕྲོད་བཟོ་ལས་གོང་འཕེལ་འགྲོ་བར་སྐུལ་འདེད་གཏོང་རྒྱུ། སྐྱེ་་་་་
ཁམས་ཁོར་ཡུག་ལ་སྲུང་སྐྱོང་ཡག་པོ་བྱེད་པའི་སྔོན་འགྲོའི་འོག རྒྱལ་ཁབ་ཀྱི་གལ་ཆེའི་འཐབ་་་་་་
ཇུས་ཀྱི་ཐོན་ཁུངས་གྲབས་གསོག་རྟེན་གཞི་འཛུགས་རྒྱུའི་བླང་བྱ་ལྟར་འཐབ་ཇུས་རང་བཞིན་གྱི་་
གཏེར་ཁའི་ས་གཤིས་ལ་བརྟག་དཔྱད་དང་། ཐོན་ཁུངས་རྩད་ཞིབ། གདིང་གཞི་གསལ་རྟོགས་་་
བཅས་བྱས་ཏེ་འབྱུང་འཕྲོད་གཏེར་ལས་གོང་འཕེལ་ཇེ་མགྱོགས་སུ་གཏོང་རྒྱུ། “ས་གོ་ལའི་གླེང་་་
སྣེ་གསུམ་པའི་བོད་ཀྱི་ཆུ་བཟང་”གི་སྤྱི་སྤྱོད་གྲགས་རྟགས་གཏོད་རྒྱུ་དང་། རང་བྱུང་འཐུང་ཆུའི་
ཐོན་ལས་རྒྱ་སྟོབས་ཆེ་རུ་བཏང་ནས་དགོས་མཁོ་ལྟར་ཐོན་སྐྱེད་བྱེད་ཤུགས་ཆེ་རུ་བཏང་ནས་ལོ་་་་
རེར་ཆ་སྙོམས་20%ཡན་བྲིན་འཚོང་ཐུབ་པ་བྱེད་རྒྱུ། འབྱུང་འཕྲོད་ཨར་སྐྲུན་རྒྱུ་ཆའི་ལས་་་་་་་་་་
རིགས་གོང་འཕེལ་ལ་སྐུལ་འདེད་གཏོང་རྒྱུ། མི་རིགས་ལག་ཤེས་བཟོ་ལས་སྟོབས་ཆེར་བཏང་་་་་་་
ནས་མི་རིགས་ལ་ཆེས་མཁོ་བའི་དམིགས་ས་གཏན་འཁེལ་གྱི་ཚོང་ཟོག་ཐོན་སྐྱེད་བྱེད་མཁན་ཁེ་་་་་
ལས་གོང་འཕེལ་ལ་རྒྱབ་སྐྱོར་བྱེད་རྒྱུ། “དམངས་ལ་མཁོ་བའི་ཚོང་ཟོག་དང་། གྲགས་རྟགས།
སྟོབས་ཆེའི་ཁེ་ལས”བཅས་ཀྱི་ལས་གཞི་ལག་བསྟར་བྱེད་རྒྱུ།

མཐའ་མཚམས་ཉོ་ཚོང་ཟོག་འགྲུལ་ཐོན་ལས་མཆོང་སྐྱོད་ལྟ་བུའི་གོང་འཕེལ་འགྲོ་བར་སྐུལ་
འདེད་གཏོང་རྒྱུ། གྲོང་ཁྱེར་གྲོང་གསེབ་ལ་ཁྱབ་པའི་ཚོང་ཟོག་ཁྲོམ་རའི་དྲ་རྒྱའི་མ་ལག་འཛུགས་
རྒྱུ་དང་། ལྗོངས་ཡོངས་ལ་ཁྱབ་པའི་ཕྱོགས་བསྡུས་ཟོག་འགྲུལ་ཞབས་ཞུའི་རྨང་གཞིའི་སྒྲིག་་་་་་་་་་
བཀོད་ཀྱི་དྲ་རྒྱ་འཛུགས་རྒྱུ། གཅིག་སྡུད་ཉོ་སྒྲུབ་དང་ཁུལ་ཁོངས་བརྒལ་བའི་དངོས་ཟོག་སྤེལ་་་་་་
གཏོང་གི་གྲང་ཕྲེང་ཟོག་འགྲུལ་བསྡུ་འགྲེམས་ལྟེ་གནས་ཁག་གཅིག་བསྐྲུན་རྒྱུ། ཟོག་འགྲུལ་དང་།
གྲང་ཕྲེང་། མཛོད་ཁང་སོགས་ཀྱི་སྒྲིག་བཀོད་འཛུགས་སྐྲུན་བྱེད་ཤུགས་ཆེ་རུ་བཏང་སྟེ་གྲོང་ཁྱེར་
གྲོང་གསེབ་ཀྱི་དངོས་ཟོག་སྤེལ་གཏོང་དྲ་རྒྱ་གཞི་གཅིག་ཅན་དུ་སྐུལ་འདེད་གཏོང་རྒྱུ། ཞིང་་་་་་་་་
འབྲོག་ཁུལ་གྱི་ཤིང་ཏོག་དང་སྔོ་ཚལ་སྤེལ་གཏོང་ལས་གཞིའི་ཚོད་ལྟ་སྤེལ་རྒྱ་ཆེ་རུ་གཏོང་རྒྱུ།
ཚོང་དོན་གྱི་འཁོར་རྒྱུག་མ་ལག་ཐག་རིང་ལུང་ཁུག་ཏུ་རྒྱ་སྐྱེད་བཏང་ནས་ཞིང་འབྲོག་ཁུལ་གྱི་་་་་་་
གློག་རྡུལ་ཚོང་དོན་དང་དངོས་གཞིའི་འཁོར་རྒྱུག་ཟུང་འབྲེལ་ལ་སྐུལ་འདེད་གཏོང་རྒྱུ་དང་།
མཐའ་མཚམས་ཚོང་དོན་དང་འགག་སྒོའི་དཔལ་འབྱོར་གོང་འཕེལ་ཤུགས་ཆེ་གཏོང་རྒྱུ།

ས་བཅད་གསུམ་པ། གསར་དར་ཐོན་ལས་གོང་འཕེལ་དང་སྟོབས་ཆེར་གཏོང་རྒྱུ།
མཐོ་གསར་གྲངས་འཛིན་ཐོན་ལས་གསར་གཏོད་དང་གོང་འཕེལ་འགྲོ་བར་སྐུལ་འདེད་་་་་་་

གཏོང་རྒྱུ་དང་། ཆ་འཕྲིན་ལག་རྩལ་དང་དཔལ་འབྱོར་སྤྱི་ཚོགས་གོང་འཕེལ་གཏོང་རྒྱུ་གཉིས་་་་་་
གང་མགྱོགས་མཉམ་འདྲེས་ཐུབ་པ་བྱེད་རྒྱུ། མཉམ་སྦྲེལ་དྲ་རྒྱ་རྒྱ་ཁྱབ་ངང་བེད་སྤྱོད་བྱས་ཏེ་་་་་་་་
ཐོན་སྐྱེད་བྱེད་རྣམ་དང་སྒྲིག་འཛུགས་བྱེད་སྟངས་ལ་འགྱུར་བ་གཏོང་བར་སྐུལ་ཁྲིད་བྱེད་རྒྱུ།
རབས་གསར་པའི་ཆ་འཕྲིན་ལག་རྩལ་དང་སྲོལ་རྒྱུན་ཐོན་ལས་མཉམ་འདྲེས་ཐོག་གོང་འཕེལ་་་་་་་
འགྲོ་བར་སྐུལ་འདེད་གཏོང་རྒྱུ། མཉམ་སྦྲེལ་དྲ་རྒྱ་+མི་བཟོས་རིག་ནུས། 5G+སྤྲོད་ནུས་་་་་་་་་་་་
བཅས་ཀྱི་ལས་འགུལ་སྤེལ་ཏེ་དྲ་རྒྱ་ཅན་དང་། རིག་ནུས་ཅན། ཞབས་ཞུ་ཅན། མཐུན་སྦྱོར་་་་་་་་
ཅན་བཅས་ཀྱི་ཐོན་ལས་གོང་འཕེལ་གྱི་རྣམ་པ་གསར་པ་ཞིག་ཆགས་པར་བྱེད་རྒྱུ།

དྭངས་གཙང་ནུས་རྒྱུའི་ཐོན་ལས་སྟོབས་ཆེར་གཏོང་རྒྱུ། གཙང་ཆུ་རྒྱུག་ཁུལ་གྱི་ཕྱོགས་་་་་་་་་
བསྡུས་འཆར་འགོད་གང་མགྱོགས་བཟོ་སྒྲིག་བྱས་ནས་ཆུ་གློག་དང་ཉི་ནུས་ཀྱིས་གཙོ་བོ་བྱས་པའི་
དྭངས་གཙང་ནུས་རྒྱུའི་ཐོན་ལས་གང་མགྱོགས་གོང་འཕེལ་གཏོང་རྒྱུ། “ལོ་ལྔ་ཚན་བཅུ་བཞི་་་་་་་
པའི”མཇུག་ཏུ་ཆུ་གློག་གི་གློག་འདོན་ཚད་ཆན་ཝ་ཁྲི་1500དང་། འོད་ཤུགས་ཉི་ནུས་གོང་་་་་་་་་
འཕེལ་གང་མགྱོགས་བཏང་སྟེ་གློག་གཤོང་ཚད་ཆན་ཝ་ཁྲི་1000ལས་བརྒལ་ཐུབ་པ་བྱེད་རྒྱུ།

དྭངས་གཙང་ནུས་རྒྱུའི་རྟེན་གཞི་གསར་སྤེལ་དང་འཛུགས་སྐྲུན་གང་ཐུབ་བྱས་ཏེ་རྒྱལ་ཁབ་ཀྱི་་་་་་
དྭངས་གཙང་ནུས་རྒྱུའི་རྒྱུན་མཐུད་རྟེན་གཞི་འཛུགས་རྒྱུ།

དེང་རབས་ཅན་གྱི་ཞབས་ཞུའི་ལས་རིགས་གོང་འཕེལ་གཏོང་རྒྱུ། ཐོན་སྐྱེད་རང་བཞིན་གྱི་
ཞབས་ཞུའི་ལས་རིགས་དེ་ཆེད་ལས་དང་རིན་ཐང་མཉམ་འབྲེལ་ཅན་དུ་རྒྱ་སྐྱེད་གཏོང་རྒྱུ། ཞིབ་
སྤེལ་ཇུས་འགོད་དང་། དངུལ་རྩའི་ཉེན་བཅོལ། གྲོན་ཆུང་བསྲི་ཚགས། ཁོར་ཡུག་སྲུང་སྐྱོབ།
བཅའ་ཁྲིམས་ཞབས་ཞུ་སོགས་ཀྱི་ཞབས་ཞུའི་ལས་རིགས་གོང་འཕེལ་ཤུགས་ཆེ་བཏང་ནས་་་་་་་་་་་
ཞབས་ཞུའི་ལས་རིགས་གྲངས་འཛིན་ཅན་ལ་སྐུལ་འདེད་གཏོང་རྒྱུ། འཚོ་བའི་རང་བཞིན་གྱི་་་་་་་
ཞབས་ཞུའི་ལས་རིགས་དེ་སྤུས་ལེགས་དང་སྣ་མང་ཅན་དུ་འགྱུར་བ་བྱས་ནས་བདེ་ཐང་དང་།
རྒན་གསོ། བྱིས་སྐྱོང་། ལུས་རྩལ། ཁྱིམ་ལས། སྡེ་ལས་སོགས་ཀྱི་ཞབས་ཞུའི་ལས་རིགས་གོང་་་་་་
འཕེལ་གང་མགྱོགས་གཏོང་རྒྱུ།

ལེའུ་བཅུ་གཉིས་པ། ཐོན་ལས་གོང་འཕེལ་གྱི་གཞི་རྟེན་གཏོད་རྒྱུར་་་་་་་་
ཤུགས་རྒྱག་རྒྱུ།

སྡེ་གླིང་ཐོན་ལས་རུབ་འདུས་ཀྱི་ཕན་ནུས་ཤུགས་ཆེར་གཏོང་རྒྱུ་དང་། ཁྱད་ལྡན་ཐོན་་་་་་་་
ལས་ཀྱི་གྲགས་རྟགས་གཏོད་རྒྱུར་ཤུགས་སྣོན་བརྒྱབ་སྟེ་ཐོན་ལས་གོང་འཕེལ་ལ་རྒྱབ་སྐྱོར་བྱེད་་་་་་
པའི་སྲིད་ཇུས་འཐུས་སྒོ་ཚང་དུ་གཏོང་རྒྱུ་དང་། ཐོན་ལས་ཀྱི་གྲུབ་ཆ་ལེགས་སྒྲིག་དང་རིམ་སྤོར་་་
ལ་སྐུལ་འདེད་བཏང་ནས་ཐོན་ལས་གོང་འཕེལ་གྱི་སྤུས་ཚད་དང་འགྲན་ནུས་ཆེ་རུ་གཏོང་རྒྱུ།

ས་བཅད་དང་པོ། གཙོ་གནད་སྡེ་གླིང་གི་སྤུས་རིམ་གང་མགྱོགས་མཐོ་རུ་གཏོང་རྒྱུ།
སྡེ་གླིང་ཆེད་ལས་ཅན་དུ་འགྱུར་ཚད་ཤུགས་ཆེར་བཏང་སྟེ་ལྷ་སའི་རྒྱལ་ཁབ་རིམ་པའི་་་་་་་་

དཔལ་འབྱོར་ལག་རྩལ་གསར་སྤེལ་ཁུལ་དང་། ནས་ཀྱི་བཟོ་ལས་སྡེ་གླིང་སོགས་གཙོ་གནད་སྡེ་་་་་
གླིང་གི་སྣེ་འདྲེན་ནུས་པ་འདོན་སྤེལ་བྱས་ཏེ་རྣམ་གྲངས་བཟང་རིགས་དང་ཁེ་ལས་རིགས་གཙོ་་་་་
གནད་ཐོན་ལས་སྡེ་གླིང་ཁུལ་དུ་རུབ་འདུས་བྱེད་རྒྱུར་སྐུལ་སྤེལ་གཏོང་རྒྱུ། ལྷ་སའི་མཐོ་གསར་་་་་
ཁུལ་དེ་རྒྱལ་ཁབ་རིམ་པར་རིམ་སྤོར་བྱས་ནས་ཕྱོགས་བསྡུས་ཁྲལ་སྲུང་ཁུལ་གྱི་བྱེད་ནུས་ལེགས་་་་་
ཆ་འདོན་སྤེལ་དང་ཕྱིར་འཚོང་གི་འཕར་གནས་གསར་པ་སྐྱེད་སྲིང་བྱེད་རྒྱུ། ལྷ་སའི་རྒྱལ་སྤྱིའི་་་་་
གྲངས་འཛིན་དཔལ་འབྱོར་སྡེ་གླིང་འཛུགས་སྐྲུན་བྱས་ནས་2025ལོར་སླེབས་སྐབས་སྡེ་གླིང་གི་་་
སྤྱིའི་ཐོན་འབོར་དང་བཟོ་ལས་ཀྱི་ཐོན་འབོར་50％ཡན་འཕར་བ་བྱེད་རྒྱུ། ནས་ཀྱི་བཟོ་ལས་་་་
སྡེ་གླིང་དང་། སྟག་རྩེའི་བཟོ་ལས་སྡེ་གླིང་། ནག་ཆུའི་མཐོ་གསར་ལག་རྩལ་ཐོན་ལས་སྡེ་གླིང་།
དེ་བཞིན་ཆབ་མདོ་དང་། གཞིས་རྩེ། ཉིང་ཁྲི་བཅས་ཀྱི་དཔལ་འབྱོར་གསར་སྤེལ་ཁུལ་བཅས་་་་་་
གང་མགྱོགས་འཛུགས་སྐྲུན་བྱེད་རྒྱུ་དང་། ལྷོ་ཁའི་དཔལ་འབྱོར་གསར་སྤེལ་ཁུལ་འཛུགས་སྐྲུན་་་
བྱེད་རྒྱུ། ལྷ་ས་དང་། གཞིས་རྩེ། ནག་ཆུ། ཉིང་ཁྲི་བཅས་ཀྱི་རྒྱལ་ཁབ་ཞིང་ལས་ཚན་རྩལ་སྡེ་་་་་་
གླིང་གི་བྱེད་ནུས་ཆེ་རུ་གཏོང་བ་དང་རང་སྐྱོང་ལྗོངས་རིམ་པའི་ཞིང་ལས་ཚན་རྩལ་སྡེ་གླིང་་་་་་་་་་་
བསྐྲུན་རྒྱུར་སྐུལ་སྤེལ་གཏོང་བ། ཆ་རྐྱེན་འཛོམས་པའི་ཞིང་ལས་ཚན་རྩལ་སྡེ་གླིང་དང་། དེང་་་་་
རབས་ཀྱི་ཞིང་ལས་ཐོན་ལས་སྡེ་གླིང་། རྒྱལ་ཁབ་ཀྱི་ཞིང་ལས་ཚན་རྩལ་སྡེ་གླིང་། རྒྱལ་ཁབ་ཀྱི་་་་་
དེང་རབས་ཞིང་ལས་ཐོན་ལས་སྡེ་གླིང་བཅས་ལ་རྒྱབ་སྐྱོར་བྱེད་རྒྱུ།

ས་བཅད་གཉིས་པ།“ས་གོ་ལའི་གླིང་སྣེ་གསུམ་པའི”ཁུལ་ཁོངས་ཀྱི་སྤྱི་པའི་་་་་་་་་་་་
གྲགས་རྟགས་གཏོད་རྒྱུ།

གྲགས་རྟགས་ཀྱི་འཐབ་ཇུས་ལག་བསྟར་བྱས་ནས“ས་གོ་ལའི་གླིང་སྣེ་གསུམ་པ”དེ་ཁུལ་་་་
ཁོངས་ཀྱི་སྤྱི་པའི་གྲགས་རྟགས་ཤིག་ཏུ་བཏོད་དེ།“ས་གོ་ལའི་གླིང་སྣེ་གསུམ་པའི་གྲགས་རྟགས་་
ཨ་མ་+གྲགས་རྟགས་ཆུང་རིགས”སྐྱེད་སྲིང་དང་། གོང་འཕེལ། སྲུང་སྐྱོབ་བཅས་བྱེད་པའི་་་་་་་་
ལམ་སྲོལ་འཐུས་ཚང་འཛུགས་རྒྱུ།“ས་གོ་ལའི་གླིང་སྣེ་གསུམ་པའི”ཞིང་འབྲོག་ལས་ཀྱི་ཁྱད་་་་་་་་
ལྡན་ལེགས་ཆ་ཆེ་བའི་ཐོན་རྫས་དང་། བོད་ལུགས་གསོ་རིག་དང་སྨན་རྫས། ཡུལ་སྐོར་རིག་་་་་་་་
གནས། ལུས་རྩལ་འགྲན་བསྡུར་སོགས་ཀྱི་མུ་འབྲེལ་གྲགས་རྟགས་ཁྱབ་གདལ་གཏོང་རྒྱུ་དང་།
གྲགས་རྟགས་གཏོད་པའི་འདུ་ཤེས་ཟབ་ཏུ་བཏང་ནས“ས་གོ་ལའི་གླིང་སྣེ་གསུམ་པའི”ཁུལ་་་་་་་་་
ཁོངས་ཀྱི་སྤྱི་པའི་གྲགས་རྟགས་དེ་རྒྱལ་སྤྱི་རྒྱལ་ནང་དུ་སྐད་གྲགས་ཆོད་ཤུགས་དང་བག་ཆགས་་་་་
འཇོག་ཤུགས་ཆེ་རུ་གཏོང་རྒྱུ། གྲགས་རྟགས་ལ་བརྟེན་ནས་ཁུལ་ཁོངས་ཀྱི་བཀོད་པ་ལེགས་་་་་་་་་་
གཏོང་དང་། ཚད་ལྡན་ཅན་གྱི་ཐོན་སྐྱེད། ཐོན་ལས་ཅན་གྱི་གཉེར་སྐྱོང་བཅས་བྱེད་པར་སྐུལ་་་་་
སྤེལ་གཏོང་རྒྱུ། ཐོན་ལས་གང་མགྱོགས་ཕྱོགས་སྒྱུར་རིམ་སྤོར་བྱས་ནས་ཁྲོམ་རའི་འགྲན་རྩོད་་་་་་་
ནུས་པ་དང་ཐོན་ལས་ཀྱི་འཕར་ཐང་ཆེ་རུ་གཏོང་རྒྱུ།

ས་བཅད་གསུམ་པ། ཐོན་ལས་གོང་འཕེལ་ལ་རྒྱབ་སྐྱོར་བྱེད་པའི་སྲིད་ཇུས་འཐུས་་་
སྒོ་ཚང་དུ་གཏོང་རྒྱུར་ཤུགས་རྒྱག་རྒྱུ།

ས་མཐོའི་ཁྱད་ལྡན་ཐོན་ལས་ཀྱི་ཕྱོགས་བསྡུས་རོགས་སྐྱོར་སྲིད་ཇུས་འཐུས་སྒོ་ཚང་དུ་་་་་་་་་
བཏང་སྟེ་ཁེ་དབང་འདྲ་མཉམ་དང་། གོ་སྐབས་འདྲ་མཉམ།

（པར་ངོས་བཅུ་གཉིས་པར་གཟིགས）

ཆེད་སྒྲོམ་བཅུ་གཉིས་པ། ཐོན་ལས་གོང་འཕེལ།
01 ས་མཐོའི་སྐྱེ་དངོས་ཐོན་ལས།

ཚད་ལྡན་ནས་ཀྱི་ཐོན་སྐྱེད་རྟེན་གཞི་མུའུ་ཁྲི་70གསར་སྣོན་བྱེད་རྒྱུ་དང་། གཞི་ཁྱོན་ལྡན་པའི་འབྲི་གཡག་གསོ་ཚགས་ཀྱི་་
རྟེན་གཞིའི་ཁུལ་13འཛུགས་རྒྱུ། ཁྱད་ལྡན་ལེགས་ཆ་ཆེ་བའི་ཚོང་ལུག་གཙོ་ཐོན་ཁུལ་14གཏོད་རྒྱུ། རྒྱལ་ཁབ་རིམ་པའི་ཚད་་་
ལྡན་ཅན་གྱི་གཞི་ཁྱོན་གསོ་ཚགས་རྟེན་གཞི་ཁག་5ཡན་མང་དུ་གཏོང་རྒྱུ། རང་སྐྱོང་ལྗོངས་རིམ་པའི་ཚད་ལྡན་ཅན་གྱི་གཞི་་་་་་
ཁྱོན་གསོ་ཚགས་དཔེ་མཚོན་བྱེད་གནས་15བསྐྲུན་རྒྱུ། ནས་སོན་གསར་རིགས་འདེབས་གསོ་ཁུལ་6བསྐྲུན་རྒྱུ། རྒྱ་ཁྱོན་ཆེ་་་་་་་་
བའི་དཔེ་སྟོན་ཞིང་ཁ་མུའུ་རེ་ནས་ཆ་སྙོམས་ཐོན་འབབ་རྒྱ་མ་50ཡན་འཕར་ཐུབ་པ་བྱེད་རྒྱུ། ལྷ་སའི་རྒྱལ་ཁབ་ཞིང་ལས་ཚན་
རྩལ་གླིང་ཁུལ་སོགས་རྒྱལ་ཁབ་ཀྱི་དེང་རབས་ཞིང་ལས་ཐོན་ལས་ཁུལ་ཁག་4བསྐྲུན་རྒྱུ། “གཞིས་རྩེ་གྲོང་ཁྱེར་གྱི་ནས”སོགས་་
ཀྲུང་གོའི་ཁྱད་ལྡན་གྱི་ལེགས་ཆའི་ཞིང་ཕྱུགས་ཐོན་རྫས་ཁུལ་4བསྐྲུན་རྒྱུ།
02 ཁྱད་ལྡན་ཡུལ་སྐོར་རིག་གནས་ཐོན་ལས།

རྒྱལ་ལམ་219རྒྱུད་ཀྱི་བགྲོད་ལམ་ཆེན་མོ་དང་། ས་མཐོའི་དར་གོས་བགྲོད་ལམ།（ཇ་རྟ་གནའ་ལམ་གྱི་ཡུལ་སྐོར་་་་་་་་་་་་
དཔལ་འབྱོར་ཁུལ། ཐང་བོད་གནའ་ལམ་གྱི་ཡུལ་སྐོར་མཉམ་ལས་ཁུལ། ཐང་འཕགས་གནའ་ལམ་སོགས）ལྷ་སའི་རིག་་་་་་་་་་་
གནས་ཡུལ་སྐོར་གྲོང་ཁྱེར། ཉིང་ཁྲིའི་སྐྱེ་ཁམས་ཡུལ་སྐོར། གངས་ཏི་སིའི་རྒྱལ་སྤྱིའི་ཡུལ་སྐོར་མཉམ་ལས་སོགས་འཛུགས་སྐྲུན་
ལ་སྐུལ་སྤེལ་ཤུགས་ཆེ་གཏོང་རྒྱུ། ཤམ་བྷ་ལ་ཆེན་མོའི་ཡུལ་སྐོར་མཉམ་ལས་ཁུལ་འཛུགས་སྐྲུན་བྱེད་ཤུགས་ཆེ་རུ་གཏོང་རྒྱུ།
“ལྟེ་བ་གཅིག་དང་རྟེན་གཞི་གཉིས་+ཉིང་ཁྲིའི་ཕྱི་རོལ་ལུས་རྩལ་རྟེན་གཞི”བསྐྲུན་རྒྱུ། ལྷ་སའི་རི་འདབས་ཕྱི་རོལ་ལུས་རྩལ་་་་་
ཞབས་ཞུའི་ཐོན་ལས་ལྟེ་གནས་དང་འདམ་གཞུང་རྫོང་ཡངས་པ་ཅན་གྱི་རི་མཐོའི་སྦྱོང་བརྡར་རྟེན་གཞི། དིང་རི་རྫོང་སྒང་་་་་་་
དཀར་གྲོང་རྡལ་གྱི་རི་འཛེགས་རྐང་ལམ་རྟེན་གཞི་བཅས་བསྐྲུན་རྒྱུ། སྨན་གླིང་རྫོང་ཕད་གྲོང་རྡལ་གྱི་རི་བོ་གནམ་ལྕགས་་་་་་་་་་་
འབར་བའི་ཕྱི་རོལ་ལུས་རྩལ་གྱི་གྲོང་རྡལ་ཆུང་གྲས་བསྐྲུན་རྒྱུ།
03 འབྱུང་འཕྲོད་བཟོ་ལས།

རང་བྱུང་འཐུང་ཆུའི་ཐོན་ལས་དང་། འབྱུང་འཕྲོད་ཨར་སྐྲུན་རྒྱུ་ཆའི་ལས་རིགས་སྟོབས་ཆེར་གཏོང་རྒྱུ། འབྱུང་འཕྲོད་་་
བཟོ་གྲྭ་5ཡན་འཛུགས་རྒྱུ། མི་རིགས་ལག་ཤེས་བཟོ་ལས་སྟོབས་ཆེར་གཏོང་རྒྱུ། ལྗོངས་ཡོངས་ཀྱི་མི་རིགས་ལག་ཤེས་ཐོན་་་་་་་་
ཁུངས་ལ་ཡོངས་བཤེར་བྱེད་རྒྱུ།
04 དྭངས་གཙང་ནུས་རྒྱུའི་ཐོན་ལས།

རྒྱལ་ཁབ་ཀྱི་དྭངས་གཙང་བསྐྱར་སྤྱོད་ནུས་རྒྱུའི་དཔེ་སྟོན་ཁུལ་དང་རྒྱལ་ཁབ་ཀྱི་དྭངས་གཙང་ནུས་རྒྱུའི་རྒྱུན་མཐུད་རྟེན་་
གཞི་བསྐྲུན་རྒྱུ། ཡར་ཀླུང་གཙང་པོའི་དབུས་རྒྱུད་དང་འབྲི་ཆུའི་སྟོད་རྒྱུད་ཀྱི་ཆུ་གློག་གང་མགྱོགས་བསྐྲུན་རྒྱུ། ཡར་ཀླུང་་་་་་་་་་་་
གཙང་པོའི་སྨད་རྒྱུད་དང་ཟླ་ཆུའི་སྟོད་རྒྱུད་ཀྱི་ཆུ་གློག་གསར་སྤེལ་ལ་ཞིབ་འཇུག་བྱེད་རྒྱུ་མ་ཟད། འབྲེལ་ཡོད་ལས་གྲྭ་འོས་་་་་་་་་
འཚམ་གྱི་འགོ་འཛུགས་རྒྱུ།
05 དེང་རབས་ཀྱི་ཞབས་ཞུའི་ལས་རིགས།

དོན་གྲུབ་དངུལ་རྩའི་གྲོང་གི་བྱེད་ནུས་མཐོ་རུ་གཏོང་རྒྱུ་དང་། མཚན་མོའི་དཔལ་འབྱོར་དང་དྲ་འབོད་རླངས་འཁོར་་་་་་
སོགས་གོང་འཕེལ་ཤུགས་ཆེ་གཏོང་རྒྱུ།
06 མཐོ་གསར་གྲངས་འཛིན་ཐོན་ལས།

མཉམ་སྦྲེལ་དྲ་རྒྱ་+ མི་བཟོས་རིག་ནུས། 5G+སྤྲོད་ནུས་ལས་འགུལ་བཅས་ལག་བསྟར་བྱེད་རྒྱུ། བྱང་སྐར་བོད་ལྗོངས་་
བེད་སྤྱོད་ཀྱི་དཔེ་མཚོན་རྣམ་གྲངས་དང་ཚང་སྒྲིག་རྣམ་གྲངས་འཛུགས་སྐྲུན་ལ་སྐུལ་འདེད་གཏོང་རྒྱུ། བོད་སྐད་ཡིག་གི་ཆ་་་་་་་
འཕྲིན་ལག་རྩལ་བེད་སྤྱོད་ཇེ་མགྱོགས་སུ་གཏོང་རྒྱུ། ལྷོ་ཨེ་ཤེ་ཡར་ཕྱོགས་པའི་གྲངས་འཛིན་གྲུ་ཁ་བསྐྲུན་རྒྱུ།
07 མཐའ་མཚམས་ཚོང་དོན་ཟོག་འགྲུལ་ཐོན་ལས།

ལྷ་ས་དང་གཞིས་རྩེའི་རྒྱལ་ཁབ་ཀྱི་ཟོག་འགྲུལ་ལྟེ་གནས་བསྐྲུན་རྒྱུ།“ཕྱོགས་བསྡུས་ཟོག་འགྲུལ་སྡེ་གླིང་（ས་གནས་གྲོང་་་་
ཁྱེར་རིམ་པ）—ཟོག་འགྲུལ་ལྟེ་གནས（རྫོང་ཆུད་རིམ་པ）—སྤེལ་གཏོང་ལྟེ་གནས（ཁུལ་དང་ཤང་གྲོང་）”རིམ་དབྱེའི་ཟོག་་་་
འགྲུལ་མ་ལག་དང་། གཅིག་སྡུད་ཉོ་སྒྲུབ་དང་ཁུལ་ཁོངས་བརྒལ་བའི་སྤེལ་གཏོང་ནུས་པའི་གྲང་ཕྲེང་ཟོག་འགྲུལ་བསྡུ་་་་་་་་་་་་་་
འགྲེམས་ལྟེ་གནས་བསྐྲུན་རྒྱུ། མཛོད་ཁང་སོས་ཉར་གྲང་ཕྲེང་ཟོག་འགྲུལ་གྱི་སྒྲིག་བཀོད་གང་མགྱོགས་བསྐྲུན་རྒྱུ། ཞིང་འབྲོག་་
ཁུལ་གྱི་ཚོང་དོན་ཞབས་ཞུ་གོང་འཕེལ་གཏོང་རྒྱུ།

ཆེད་སྒྲོམ་བཅུ་པ། ཚན་རྩལ་གསར་གཏོད།
01 གསར་གཏོད་ཀྱི་ལས་སྟེགས་འཛུགས་པ།

རྒྱལ་ཁབ་ཀྱི་ཁྲོན་བོད་ལྕགས་ལམ་ལག་རྩལ་གསར་གཏོད་ལྟེ་གནས（བོད་ལྗོངས་ཡན་ལག་ལྟེ་གནས）དང་། མཚོ་བོད་ས་
མཐོའི་ཚན་རིག་ཞིབ་འཇུག་ལྟེ་གནས། དྭངས་གཙང་ནུས་རྒྱུའི་ལག་རྩལ་གསར་གཏོད་ལྟེ་གནས་བཅས་འཛུགས་སྐྲུན་བྱས་ཏེ་་
བོད་ལུགས་གསོ་རིག་ཞིབ་འཇུག་ལྟེ་གནས་དང་གསོ་རིག་ནད་ཐོག་ཞིབ་འཇུག་ལྟེ་གནས་འཛུགས་སྐྲུན་ལ་སྐུལ་སྤེལ་གཏོང་རྒྱུ།
སྐྱེ་ཁམས་མ་ལག་གི་ཕྱི་རོལ་ལྟ་དཔྱད་ས་ཚུགས་འཛུགས་རྒྱུར་རྒྱབ་སྐྱོར་བྱེད་རྒྱུ། བོད་ལྗོངས་གནམ་དཔྱད་ཁང་འཛུགས་སྐྲུན་་་
བྱས་ནས་ལས་གཉེར་བྱེད་རྒྱུ།

02 གསར་གཏོད་རྣམ་པའི་ཁེ་ལས་སྐྱེད་སྲིང་བྱེད་རྒྱུ།
ཚན་རིག་རྣམ་པའི་ཁེ་ལས་འབྲིང་ཆུང་དང་། མཐོ་གསར་ལག་རྩལ་ཁེ་ལས། ཤེད་ཤུགས་ཅན་གྱི་ཚན་རྩལ་ཁེ་ལས་ཆུང་་་་

གྲས། ལག་རྩལ་སྔོན་ཐོན་གྱི་ཞབས་ཞུའི་ཁེ་ལས་བཅས་སྐྱེད་སྲིང་བྱེད་པའི་ལས་གཞི་ལག་བསྟར་བྱེད་རྒྱུ།

03 ཚན་རྩལ་གསར་གཏོད་ཀྱི་གནད་ཆེའི་ལག་རྩལ་འགག་སྒྲོལ་ལས་འགན།
ནས་དང་། འབྲི་གཡག གཟན་རྩྭ། བོད་སྨན། སྐྱེ་དངོས་ཐོན་ཁུངས་སོགས་སྲོལ་རྒྱུན་གྱི་ལེགས་ཆ་ཆེ་བའི་ཁྱད་ལྡན་་་་་་་་

ཐོན་ལས་གོང་འཕེལ་ལ་དམིགས་པ་དང་། སྐྱེ་ཁམས་ཤེས་དཔལ་འཛུགས་སྐྱོང་དང་། ཁྲོན་བོད་ལྕགས་ལམ་འཛུགས་སྐྲུན།
ཡར་ཀླུང་གཙང་པོའི་སྨད་རྒྱུད་ཀྱི་ཆུ་གློག་གསར་སྤེལ། བདེ་ཐང་བོད་ལྗོངས་འཛུགས་སྐྲུན་སོགས་གལ་ཆེའི་འཐབ་ཇུས་ཀྱི་་་་་་་་
ལས་ཀའི་དགོས་མཁོར་དམིགས་ནས་གལ་ཆེའི་ལག་རྩལ་འགག་སྒྲོལ་དང་དངོས་སྒྱུར་བེད་སྤྱོད་ཐུབ་པ་བྱེད་རྒྱུ།

ཆེད་སྒྲོམ་བཅུ་གཅིག་པ། ཐོན་ལས་ཁོར་ཡུག་གི་བཀོད་པ།
ས་གནས

（གྲོང་ཁྱེར）

ལྷ་
ས།

གཞིས་
རྩེ།

གོང་འཕེལ་གྱི་ངེས་གནས།

རྒྱལ་སྤྱིའི་རིག་གནས་ཡུལ་སྐོར་གྲོང་ཁྱེར་དང་། ལྗོངས་་་་
ཡོངས་ཀྱི་དངུལ་རྩའི་ཚོང་དོན་ཟོག་འགྲུལ་ལྟེ་གནས། ས་་་་་་
གཙང་བདེ་ཐང་ཐོན་ལས་རྟེན་གཞི།

ལྷོ་ཨེ་ཤེ་ཡར་ཁ་ཕྱོགས་ནས་སྒེ་དབྱེའི་མཉམ་ལས་སྣེ་་་་་་་
འདྲེན་ཁུལ་དང་། ཧི་མ་ལ་ཡའི་མཐའ་འཁོར་གྱི་ཡུལ་སྐོར་་་་
ལྟེ་གནས་ཁུལ（ཀྲུང་ནེའི་རིག་གནས་ཡུལ་སྐོར་ཁུལ）སྐྱེ་་་་་་
ཁམས་འདེབས་གསོའི་ལས་རིགས་གོང་འཕེལ་དང་སྣེ་ཁྲིད་་་་
ཁུལ།

ཐོན་ལས་གཙོ་བོ།

རིག་གནས་ཡུལ་སྐོར་དང་། ས་གཙང་་་་་་་་
བདེ་ཐང་། ནུས་བསྲི་དང་ཁོར་ཡུག་སྲུང་སྐྱོབ།
སྐྱེ་ཁམས་སྨན་བཅོས། དངུལ་རྩ། ཚོང་དོན་་་
ཟོག་འགྲུལ། མཐོ་གསར་གཞི་གྲངས།

སྐྱེ་ལྡན་འདེབས་གསོ་ལས་སྣོན་ལས་རིགས་
དང་། རིག་གནས་ཡུལ་སྐོར་ལས་རིགས། མི་་
རིགས་ལག་ཤེས་བཟོ་ལས། སྐྱེ་ཁམས་ཁོར་་་་་་་
ཡུག་སྲུང་སྐྱོབ་ལས་རིགས། མཐའ་མཚམས་་་་
ཟོག་འགྲུལ་ལས་རིགས།

ས་གནས
（གྲོང་ཁྱེར）

ཆབ་
མདོ།

ཉིང་
ཁྲི།

ལྷོ་
ཁ།

ནག་
ཆུ།

མངའ་
རིས།

གོང་འཕེལ་གྱི་ངེས་གནས།

རྒྱུན་མཐུད་ནུས་རྒྱུའི་རྟེན་གཞི། ཤམ་བྷ་ལ་ཆེ་མོ་དང་་་་་
ཇ་རྟའི་གནའ་ལམ་རིག་གནས་ཡུལ་སྐོར་མྱོང་རོལ་ལྟེ་གནས།

རྒྱལ་སྤྱིའི་སྐྱེ་ཁམས་ཡུལ་སྐོར་ཁུལ། དྭངས་གཙང་ནུས་་་
རྒྱུའི་རྟེན་གཞི། ས་མཐོའི་སྐྱེ་དངོས་ཀྱི་ཐོན་ལས་རྟེན་གཞི།

དྭངས་གཙང་ནུས་རྒྱུའི་རྟེན་གཞི། བོད་འབྱུང་རིག་་་་་་་་
གནས་ཡུལ་སྐོར་རྟེན་གཞི། བདེ་སྐྱིད་ཁྱིམ་གཞིས་ཁུལ་་་་་་་་་
ཁོངས་མཐུན་སྦྱོར་གོང་འཕེལ་དཔེ་མཚོན་ཁུལ།

ས་མཐོའི་སྐྱེ་ཁམས་ཀྱི་ཕྱུགས་ལས་རྟེན་གཞི་དང་། བྱང་
རྩྭ་ཐང་གི་རིག་གནས་སྐྱེ་ཁམས་ཡུལ་སྐོར་ཁུལ།

གངས་ཏི་སིའི་རྒྱལ་སྤྱིའི་ཡུལ་སྐོར་མཉམ་ལས་ཁུལ།
བོད་ནུབ་མཐའ་མཚམས་ཚོང་དོན་ཟོག་འགྲུལ་རྟེན་གཞི།

ཐོན་ལས་གཙོ་བོ།

དྭངས་གཙང་ནུས་རྒྱུ། ཁྱད་ལྡན་ཞིང་་་་་་་་་་་
འབྲོག་ལས། རིག་གནས་ཡུལ་སྐོར་ལས་རིགས།

སྐྱེ་ཁམས་དང་རིག་གནས་ཡུལ་སྐོར་ལས་་་་་་
རིགས། དྭངས་གཙང་ནུས་རྒྱུའི་ཐོན་ལས། སྐྱེ་
དངོས་ཐོན་ལས།

རིག་གནས་ཡུལ་སྐོར། དྭངས་གཙང་ནུས་་་
རྒྱུ། ས་མཐོའི་འདེབས་གསོའི་ལས་རིགས།
འཛུགས་སྐྲུན་རྒྱུ་ཆ། མི་རིགས་ལག་ཤེས་བཟོ་་་་
ལས།

ཞིང་འབྲོག་ལས་དང་རིག་གནས་ཡུལ་སྐོར་་
ལས་རིགས།

རིག་གནས་ཡུལ་སྐོར་ལས་རིགས། ཞིང་་་་་་་
འབྲོག་ལས་རིགས། མཐའ་མཚམས་ཚོང་དོན་་
ཟོག་འགྲུལ་ལས་རིགས།


